
C:\inatsisartut\conv\temp\297-071128-Kit_Sermit-grl.doc 1 

 

Inatsisartut 

Aningaasaqarnermut Ataatsimiititaliaq 

Landstinget 

Finansudvalget 

 

 

 

Aningaasanut Nunanullu Allanut Naalakkersuisoq  

Ulloq/Dato: 

 J.nr.: 

29. november 2007 

01.31.06/07-00297 

 

Aningaasaqarnermut Ataatsimiititaliap suliaq nr. 01.31.06/07-00296 pillugu ulloq 28. 

november 2007-imi aalajangiinera pillugu Naalakkersuisunut ilisimatitsineq. 

(Naalakkersuisut ulloq 22. november 2007-imi imm. 2d) 

 

Qarasaasianik sullissinernik Namminersornerullutik Oqartussat qitiusumik 

allaffeqarfianniit Kit A/S-imut (maanna Sermit A/S-iusumut) nuussinermut atatillugu 

aningaasanik nuussinissaq 

 

Naalakkersuisut inassutigaat, 

- kontomi pingaarnermi 70.10.02-mi, Namminersornerullutik Oqartussat 

Nuummi qitiusumik allaffeqarfiinut tunngasumi, aningaasaliissutit 1.565.000 

koruuninik ikilineqassasut. 

- kontomi pingaarnermi 70.10.04-mi, Namminersornerullutik Oqartussat 

Nuummi qitiusumik allaffeqarfiisa aserfallatsaalineqarnerannut tunngasumi, 

aningaasaliissutit 139.000 koruuninik ikilineqassasut. 

- kontomi pingaarnermi 14.02.07-imi, Namminersornerullutik Oqartussat 

qitiusumik qarasaasiaqarnikkut atortuinik programmiinillu ingerlatsinermut 

aserfallatsaaliinermullu tunngasumi, aningaasaliissutit 1.704.000 koruuninik 

amerlineqassasut. 

 

 

Aningaasaqarnermut Ataatsimiititaliap oqaaseqaatai 

Qinnuteqaammut matumunnga tunuliaqutaavoq Namminersornerullutik Oqartussat qitiusumik 

qarasaasialeriffiata atorunnaarsinneqarnerat aammalu ingerlatsinermi qarasaasiatigullu 

suliassat KIT / Sermit A/S-imut nuunneqarnerat. 

 

Illu qarasaasialeriffimmit siusinnerusukkut atorneqartoq maanna Sermit attartorneqarmat 

attartornermut isertitaqartoqassaaq kiisalu aserfallatsaaliinermut sipaaruteqartoqassalluni. 

Sipaarutit taakku Namminersornerullutik Oqartussat qitiusumik qarasaasiaqarnikkut atortuinik 

programmiinillu ingerlatsinermut nuunneqassapput. Tamatuma kingorna 

Namminersornerullutik Oqartussat qarasaasiatigut atortuinik ingerlatsineq suliarinninerlu 

malunnaatilimmik piaartumillu pitsanngoriaateqassasut naatsorsuutigineqartariaqarpoq. 

Pitsanngoriaat taamaattoq aaqqissuussaanerup allanngortiterneqarnerata pisariaqartumik 

kingunerisaatut isigineqartariaqarpoq.  

 

Aningaasaqarnermut Ataatsimiititaliap aalajangiinera 

Suliani oqaaseqaatigineqartut innersuussutigalugit Naalakkersuisut inassuteqaataat 

Aningaasaqarnermut Ataatsimiititaliamit akuersissutigineqarput. 

